
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2014 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
 
«Հայաստանի Հանրապետության 2014թվականի պետական բյուջեի մասին» Հայաստանի Հանրապետության օրենքի 9-րդ հոդվածի 12-րդ կետին, ինչպես նաև Հայաստանի Հանրապետության կառավարության 1999 թվականի հունիսի 10-ի N 404 որոշմանը համապատասխան` Հայաստանի Հանրապետության կառավարությունը որոշում է.
1. «Հայաստանի Հանրապետության 2014 թվականի պետական բյուջեի մասին» Հայաստանի Հանրապետության օրենքի և Հայաստանի Հանրապետության կառավարության 2013 թվականի դեկտեմբերի 19-ի «Հայաստանի Հանրապետության 2014 թվականի պետական բյուջեի կատարումն ապահովող միջոցառումների մասին» N 1414-Ն որոշման մեջ կատարել փոփոխություններ և լրացումներ` համաձայն NN 1, 2, 3, 4, 5, 6, 7 և 8 հավելվածների:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
 
	
ՀայաստանիՀանրապետության
վարչապետ
	                                         Հ. Աբրահամյան

ՏԵՂԵԿԱՆՔ – ՀԻՄՆԱՎՈՐՈՒՄ
ՀՀ կառավարության «Հայաստանի Հանրապետության 2014 թվականի պետական բյուջեում և Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ և լրացումներ կատարելու մասին» որոշման նախագծի վերաբերյալ

1.Անհրաժեշտությունը` պայմանավորված է <<Պետական պաշտոններ զբաղեցնող անձանց վարձատրության մասին>> ՀՀ  օրենքի և ՀՀ կառավարության համապատասխան որոշումների հիման վրա ս/թ հուլիսի 1-ից աշխատանքի վարձատրության նոր համակարգի անցումով և մինչև տարեվերջ սահմանված կարգով, չափերով ապահովելու համար լրացուցիչ անհրաժեշտ միջոցներ նախատեսելու հանգամանքով։
2.Ընթացիկ իրավիճակը եւ խնդիրները.  Աշխատանքի  վարձատրության նոր համակարգի անցման արդյունքում միջին հաշվով 20.1%  աճ արձանագրվեց նաև ՀՀ ոստիկանության պետական պահպանության գլխավոր վարչության, ինչպես նաև պետական պահպանության տարածքային ստորաբաժանումների աշխատողների ամսական աշխատավարձերի չափերում (2014թ.-ի 1-ին կիսամյակի միջին ամսական աշխատավարձը կազմում էր` 108.2 հազ. դրամ, հուլիսի 1-ից` 130. 0 հազ. դրամ): Ընդ որում, ոստիկանության կոչում ունեցող ծառայողների միջին ամսական աշխատավարձի աճը կազմեց 25.3 % (132.9 հազ. դրամ և 166.5 հազ. դրամ), իսկ հրաձիգների միջին ամսական աշխատավարձը` 11 %  (81.2 հազ. դրամ և 90.1 հազ. դրամ):
        Մինչև ընթացիկ տարվա ավարտը աշխատավարձերի գծով պարտավորությունները լրիվ և ժամանակին կատարելու նպատակով, ՀՀ կառավարության 2014 թվականի հուլիսի 17-ի թիվ 728-Ն որոշմամբ  հաստատված ծառայությունների մատուցման նորմատիվների    հիման վրա հաշվարկված  լրացուցիչ մուտքերի, ինչպես նաև նախագծով առաջարկվող ներքին հոդվածային վերաբաշխումների հաշվին նախատեսվում է ավելացնել ընթացիկ տարվա նախահաշվով հաստատված տարեկան աշխատավարձի ֆոնդը: Այսպես, մինչև  տարեվերջ լրացուցիչ անհրաժեշտ գումարի չափը կազմում է 407.5 մլն. դրամ, որից 62.8 մլն. դրամը նախատեսվում է ապահովել ի հաշիվ շնաբուծարանի շինարարության նպատակով նախատեսված 62.8 մլն. դրամ հատկացումների կրճատման (տեղափոխվում է հաջորդ տարի), իսկ 344.7 մլն. դրամը վերոգրյալ հիմքով` մուտքերի ավելացման միջոցով:   
 3. Կարգավորման նպատակը և բնույթը. 
Նպատակը` <<Պետական պաշտոններ զբաղեցնող անձանց վարձատրության մասին>> ՀՀ օրենքով, ՀՀ կառավարության համապատասխան որոշումներով  սահմանված  կարգով և չափերով ՀՀ ոստիկանության պետական պահպանության գլխավոր վարչության և պետական պահպանության տարածքային ստորաբաժանումների աշխատողների  հիմնական և լրացուցիչ աշխատավարձերի վճարումները լրիվ և ժամանակին  ապահովելն է:
 4. Նախագծի մշակման գործընթացում ներգրավված ինստիտուտները և անձինք.
ՀՀ ոստիկանության պետական պահպանության գլխավոր, ֆինանսաբյուջետային, իրավաբանական վարչություններ։
5. Ակնկալվող արդյունքը. 
     ՀՀ  ոստիկանության վերը նշված ստորաբաժանումների աշխատանքի վարձատրության սահմանված կարգով և չափերով ապահովումը: 

ՀՀ ոստիկանություն
